
Ներածություն

Հայաստանի Հանրապետության կենտրոնական բանկի կայքում ներդրվել է «Տվյալների բանկ» ենթահամակարգը: Այն հնարավորություն է ընձեռել ՀՀ կենտրոնական բանկի կողմից հավաքագրվող հրապարակային օգտագործման վիճակագրական տվյալներով աղյուսակների կառուցում, դիտարկում, գրաֆիկորեն պատկերում: Ենթահամակարգի ներդրման հիմնական նպատակներն են.
· հանրամատչելի դարձնել ՀՀ կենտրոնական բանկում առկա տեղեկատվությունը,
· ապահովել միջավայր առկա ցուցանիշների դիտարկման, վերլուծության համար:

«Օգտագործողի ձեռնարկ»-ում նկարագրված են «Տվյալների բանկ» ենթահամակարգում կատարվող գործողությունների առանձնահատկությունները, առանձին օգտագործողի հնարավորությունները, ինչպես նաև գրաֆիկների կառուցման սկզբունքները:
1. «Տվյալների բանկ» ենթահամակարգի հետ աշխատանքի առանձնահատկությունները
1.1. Ցուցանիշների ծառ

Ենթահամակարգում տվյալները ներկայացված են 9 հիմնական բաժիններով, որոնցից յուրաքանչյուրն ունի իր ենթաբաժինը: Այստեղ ցուցանիշները դասակարգված են ըստ դրանց օգտագործման նպատակի: Ենթահամակարգի ցուցանիշների ծառի նկարագրությունը տրված է Նկ. 1-ում:

Նկ. 1. «Տվյալների բանկ» ենթահամակարգի ցուցանիշների ծառը

1.2. Աղյուսակների և գրաֆիկների կառուցում

ՀՀ ԿԲ կայքի «Տվյալների բանկ» ենթահամակարգը հնարավորություն է տալիս կառուցել վերլուծական աղյուսակներ և գրաֆիկներ: Աղյուսակներ կառուցելու համար անհրաժեշտ է «Ցուցանիշների ծառ» հատվածից ընտրել դիտարկման համար անհրաժեշտ խումբը: Խմբում առկա բոլոր ցուցանիշները երևում են «Առկա ցուցանիշներ» հատվածում: «Առկա ցուցանիշներ» հատվածում ընտրվում են այն ցուցանիշները, որոնք օգտագործվում են կառուցվող աղյուսակում, և տեղափոխվում «Ընտրված ցուցանիշներ» դաշտը` սեղմելով «Ավելացնել ընտրված ցուցանիշներին»: Հնարավորություն է տրված նաև կատարել  ցանկացած ցուցանիշի որոնում`  «Ցուցանիշի որոնում» պատուհանում մուտքագրելով ցուցանիշի անվանումը (առնվազն 3 նիշ): Համակարգը թույլ է տալիս կառուցել աղյուսակ` միաժամանակ ընտրելով տարբեր խմբերի ցուցանիշներ: Աղյուսակի  ճիշտ կառուցման համար կարևոր է պահպանել ցուցանիշների ընտրման սկզբունքը. բոլոր ընտրված ցուցանիշները պետք է ունենան միևնույն պարբերականությունը (օրական, ամսական, եռամսյակային, կիսամյակային, տարեկան), միավորը (ընդհանուր միավոր ընտրելու համար հարկավոր է նշել «Ընթացիկ») և ընտրված ցուցանիշները պետք է առկա լինեն ընտրված ժամանակաշրջանում: Նշված սկզբունքի խախտման դեպքում հնարավոր է աղյուսակի/գրաֆիկի ոչ լիարժեք կառուցման 2 տարբերակ`

1. եթե բոլոր ցուցանիշների համար ընտրված է սխալ պարբերականություն և/կամ սխալ ամսաթիվ, ապա աղյուսակը/գրաֆիկը ընդհանրապես չի կառուցվում: Ստացվում է «Պարբերականությունը և/կամ ամսաթիվը սխալ է ընտրված: Աղյուսակը հնարավոր չէ կառուցել» հաղորդագորությունը:
2. եթե ընտրված գոնե մեկ ցուցանիշի պարբերականություն չի համապատասխանում նշված  պարբերականությանը, և/կամ ընտրված ամսաթվով ցուցանիշը առկա չէ տվյալների բանկում, ապա աղյուսակում և/կամ գրաֆիկում առկա են լինում միայն այն ցուցանիշների տվյալները, որոնք ունեն ճիշտ պարբերականություն և ամսաթիվ, իսկ մնացած ցուցանիշների սյունակները աղյուսակում մնում են դատարկ:
 
Կառուցված աղյուսակին կարելի է տալ անվանում` լրացնելով «Աղյուսակի անունը» դաշտում աղյուսակի նախընտրելի տեքստային անվանումը: Աղյուսակները հնարավոր է արտահանել .pdf, .xsl, .xlsx, .csv ֆորմատներով: 
Համակարգում հնարավորություն է տրված ընտրել գրաֆիկական պատկերման հետևյալ ձևերը.
· Line chart,

· Column chart,

· Bar chart,

· Scatter Chart:

Կառուցված գրաֆիկերի վրա կարող են երևալ ցուցանիշների արժեքները, եթե ակտիվացվում է «Show Labels» ֆունկցիան: Ստացված գրաֆիկները հնարավոր է արտահանել .jpg, .bmp, .png, .gif, .pdf, ֆորմատներով:
1.3. Ֆունկցիոնալ հաշվարկներ

«Տվյալների բանկ» ենթահամակարգում հնարավորություն է տրված իրականացնել բազմաթիվ ֆունկցիոնալ հաշվարկներ: Առաջարկվում են հետևյալ վիճակագրական ֆունկցիաները.

Աղյուսակ 1.

Ագրեգացման ֆունկցիաները

	N
	Ֆունկցիաները

	1
	Mean

	2
	Median

	3
	Maximum

	4
	Minimum

	5
	Rang

	6.
	Std.Dev

	7.
	Std. Error of mean

	8.
	Skewness

	9.
	Kurtosis (excess)

	10.
	Sum

	11.
	Observations


Հնարավորություն է տրված ընտրել առանձին հաշվարկելի ֆունկցիաներ յուրաքանչյուր ցուցանիշի շարքի համար:  Համակարգը թույլ է տալիս նաև ընտրված բոլոր ցուցանիշների շարքերի նկատմամբ կիրառել միևնույն ֆունկցիան: Ընտրված ցուցանիշներից յուրաքանչյուրի համար առանձին ֆունկցիա կիրառելու դեպքում «Ընտրված ցուցանիշներ» հատվածում տվյալ ցուցանիշի առջև տեղադրված ֆունկցիաների դաշտից անհրաժեշտ է ընտրել համապատասխան ֆունկցիան: Եթե ընտրված ցուցանիշների համար անհրաժեշտ է կիրառել միևնույն ֆունկցիան, ապա այն կարելի է ընտրել մեկ անգամ «Ընտրված ցուցանիշներ» հատվածի ներքևում տեղադրված ֆունկցիաների դաշտից և սեղմել «Կիրառել»:

1.4. Գրանցում և օգտագործողի պրոֆիլի ստեղծում

Կատարված աշխատանքները պահպանելու, շարունակական աշխատանքներ իրականացնելիս մշտական աշխատանքային պատուհան ունենալու համար անհրաժեշտ է նախապես գրանցվել:

 Գրանցման և անձնական էջի ստեղծման համար պահանջվում է արդեն գործող էլեկտրոնային փոստի հասցե, որն այնուհետև ծառայում է որպես ծածկանուն: Գրանցվելուց հետո հնարավորություն է տրվում կառուցված աղյուսակները պահպանել: Գրանցմանը հաջորդող մուտքերի ժամանակ պահպանված աղյուսակները կարելի է տեսնել «Անձնական աղյուսակներ» հատվածում: Ընտրելով արդեն պահպանված աղյուսակը և սեղմելով «Բեռնել»` «Ընտրված ցուցանիշներ» բաժնում երևում են պահպանված աղյուսակում ընտրված ցուցանիշները, ինչպես նաև նրանց համապատասխան պարբերականությունը, ամսաթիվը, միավորը և աղյուսակի անվանումը:
Գրանցվելուց հետո ենթահամակարգ մուտք գործելու համար անձը մուտքագրում է իր ծածկանունն ու գաղտնաբառը: Գաղտնաբառը մոռանալու դեպքում հնարավոր է այն վերականգնել «Վերականգնել գաղտնաբառը» ստեղնի միջոցով, որից հետո հաղորդագրությունների միջոցով նկարագրվում են հերթական քայլերը:

1.5. Լրացուցիչ տեղեկատվություն

«Տվյալների բանկ» ենթահամակարգը պարունակում է «Օգտակար հղումներ» և «Տիպային աղյուսակներ» հատվածները:

«Օգտակար հղումներ» հատվածում տեղադրված են տարբեր վիճակագրական, վերլուծական կայքերի և այլ օգտակար ֆայլերի հղումներ, որոնք կօգնեն օգտագործողին վերլուծությունների ընթացքում:

«Տիպային աղյուսակներ» հատվածում տեղադրվում են հաճախ օգտագործվող ցուցանիշներով կառուցաված աղյուսակներ, որոնք բեռնելու համար անհրաժեշտ է նշել միայն «Ամսաթվի սկիզբ» և «Ամսաթվի վերջ» պարամետրերը, ըստ ցանկության:
2. ՀՀ ԿԲ կայքի «Տվյալների բանկ» ենթահամակարգում աշխատանքային գործընթացի օրինակ
Դիտարկենք «Տվյալների բանկ» ենթահամակարգում աշխատանքային գործընթացի օրինակ: 

Ենթադրենք, օգտագործողը նախատեսում է ՀՀ ԿԲ կայքի «Տվյալների բանկ» ենթահամակարգում կատարել շարունակական աշխատանքներ: Խորհուրդ է տրվում մինչ աշխատանք սկսելը նախապես գրանցվել կայքում, որպեսզի հնարավոր լինի պահպանել կատարած աշխատանքները: 

Օգտագործողի համար նախնական պատուհանն ունի հետևյալ տեսքը.[image: image2.png]57

Նկ. 2. Օրինակ
Համակարգում աշխատանքի ընթացքը սահմանվում է հետևյալ գործողությունների հաջորդականությամբ.
1. հաշվի առնելով նախապես կատարված ենթադրությունը` օգտագործողից պահանջվում է նախապես գրանցվել: Էջի աջ վերևի անկյունում «Գրանցվել» ստեղնը սեղմելուց հետո բացվում է նոր պատուհան, որտեղ լրացվում է գրանցման համար պահանջվող տեղեկատվությունը, որից հետո օգտագործողի էլ. հասցեին ուղարկվում է հղում, որի միջոցով օգտագործողը ակտիվացնում է իր անհատական էջը.

2. աղյուսակը կառուցելու համար օգտագործողը ցուցանիշների ծառից ընտրում է ցուցանիշի ենթաբաժինը, որի պարունակությունը երևում է «Առկա ցուցանիշներ» հատվածում.

Նկ. 3. Օրինակ

3. «Առկա ցուցանիշներից» օգտագործողը նշում է իրեն անհրաժեշտ ցուցանիշները կամ բոլորը «Նշել բոլորը» ստեղնի միջոցով.
4. «Ավելացնել ընտրված ցուցանիշներին» ստեղնը սեղմելով` ընտրված ցուցանիշները տեղափոխվում են «Ընտրված ցուցանիշներ» հատված. 
5. «Ընտրված ցուցանիշներ» հատվածում կատարվում է ցուցանիշների վերջնական ընտրություն, ինչպես նաև անհրաժեշտության դեպքում կատարվում է ագրեգացման ֆունկցիայի ընտրությունը: Ինչպես պատկերված է նկ. 4-ում, ընտրված են 3 ցուցանիշներ` 3 տարբեր ագրեգացման ֆունկցիաներով.
6. պատուհանի աջ անկյունում կատարվում է «Պարբերականության», «Ամսաթիվ (սկիզբ)/(վերջ)», «Միավոր» պարամետրերի ընտրությունը. 

Նկ. 4. Օրինակ
7. «Կառուցել աղյուսակ» և «Կառուցել գրաֆիկ» ստեղները սեղմելուց հետո կատարվում են համապատասխան գործողությունները: Բացվում է առանձին պատուհան, որտեղ ներկայացվում է նշված ցուցանիշների վերաբերյալ տվյալներով և ագրեգացման ֆունկցիաների արժեքներով աղյուսակը` արտահանման հնարավորությամբ: Բացվում է առանձին պատուհան, որը ներկայացնում է գրաֆիկական պատկերումը` արտահանման և գրաֆիկական պատկերման տիպի ընտրության հնարավորությամբ.
8. հնարավոր է բոլոր ցուցանիշների համար ընտրել նույն ագրեգացման ֆունկցիան: Դրա համար անհրաժեշտ է էջի ներքևում տեղադրված ֆունկցիաների ցանկից ընտրել անհրաժեշտ ֆունկցիան և սեղմել «Կիրառել».
9. կատարված աշխատանքը պահպանելու համար պետք է լրացնել «Աղյուսակի անունը» վանդակը և «Հիշել անձնական աղյուսակը»: Պահպանված անունով աղյուսակը կհայտնվի նաև «Անձնական աղյուսակներ» հատվածում.

Նկ. 5. Օրինակ

10. ՀՀ ԿԲ կողմից տեղադրված աղյուսակները երևում են «Տիպային աղյուսակներ» հատվածում: Նրանցից որևէ մեկը դիտարկելու համար անհրաժեշտ է ընտրել համապատասխան աղյուսակը և «Բեռնել»: Արդյունքում «Ընտրված ցուցանիշներ» հատվածում առկա ցուցանիշները և այլ պարամետրերը փոխվում են համապատասխան այդ աղյուսակի տվյալների.

